
നക്ഷത്ര ചിഹ്നം ഇല്ലാത്ത ചോദ്യം നം. 3710 27-06-2024 - ൽ മറുപടിയ്ക്

കെ.എസ്.ആർ.ടി.സി. സർവീസുകൾ

ചോദ്യം ഉത്തരം

ശ്രീ. എം. വിൻസെന്റ്
ശ്രീ കെ ബി ഗണേഷ് കുമാർ

(ഗതാഗത വകുപ്പ് മന്ത്രി)

(എ) കെ.എസ്.ആർ.ടി.സി.യുടെ ഏതൊക്കെ
ബസുകളാണ് 2021 മുതൽ 2024 മാർച്ച് വരെ
സ്ക്രാപ്പ് ചെയ്തിട്ടുള്ളതെന്ന് ബസുകളുടെ നമ്പർ,
വാങ്ങിയ വർഷം, ഏത് ശ്രേണിയിലാണ് സർവീസ്
നടത്തിയിരുന്നത്, ശരാശരി ഓരോ ബസിനും
ലഭിച്ച കളക്ഷൻ എന്നിവ ഉൾപ്പടെ
വ്യക്തമാക്കാമോ;

(എ) 2021 മുതല്‍ 2024 മാര്‍ച്ച് വരെ സ്ക്രാപ്പ് ചെയ്ത് M/s.
Metal Steel Trading Corporation വഴി വില്പന
നടത്തിയ ബസുകളുടെ നമ്പര്‍, വാങ്ങിയ വര്‍ഷം
എന്നീ വിവരങ്ങള്‍ അനുബന്ധം I ആയി

ചേര്‍ക്കുന്നു.

ശരാശരി ഓരോ ബസിനും ലഭിച്ച കളക്ഷന്‍
വിവരങ്ങള്‍ അനുബന്ധം VII ആയി ചേര്‍ക്കുന്നു.

(ബി)

2024 മേയിൽ കെ.എസ്.ആർ.ടി.സി.ക്ക് എത്ര
ബാങ്ക് അക്കൗണ്ടുകൾ ഉണ്ട്; അതിൽ എല്ലാ ബാങ്ക്
അക്കൗണ്ടുകളുടേയും ഓഡിറ്റ് നടത്തിയിട്ടുണ്ടോ;
എങ്കിൽ ഏത് മാസം വരെയുള്ള ഓഡിറ്റ്
നടത്തിയിട്ടുണ്ട്; കെ.എസ്.ആർ.ടി.സി.ക്ക് 2020
മേയിൽ എത്ര ബാങ്ക് അക്കൗണ്ടുകൾ
ഉണ്ടായിരുന്നു; കെ.എസ്.ആർ.ടി.സി.യുടെ ഏത്
വർഷം വരെയുള്ള വരവ് ചെലവ് കണക്കുകൾ
അക്കൗണ്ടന്റ് ജനറൽ ഓഡിറ്റ് ഒബ്ജക്ഷൻ ഇല്ലാതെ
പൂർണമായും പാസാക്കിയിട്ടുണ്ട്;

(ബി) 2024 മേയില്‍ കെ.എസ്.ആര്‍.ടി.സി.ക്ക് സ്റ്റേറ്റ്
ബാങ്ക് ഓഫ് ഇന്ത്യ, ബാങ്ക് ഓഫ് ബറോഡ, കാനറ
ബാങ്ക്, യൂണിയന്‍ ബാങ്ക് ഓഫ് ഇന്ത്യ എന്നീ
ബാങ്കുകളില്‍ ഫിനാന്‍ഷ്യല്‍ അഡ്വൈസര്‍ & ചീഫ്
അക്കൗണ്ട്‌സ് ഓഫീസറുടെ പേരില്‍ 56 ബാങ്ക്
അക്കൗണ്ടുകള്‍ ഉണ്ട്. ഇതിനുപുറമെ യൂണിറ്റ്

തലത്തില്‍ ബഡ്ജറ്റ് ടൂറിസം വരുമാനം

ഒടുക്കുന്നതിലേക്കായി 63 ചൈല്‍ഡ്

അക്കൗണ്ടുകളും, യാത്രാ ഫ്യുവല്‍ വരുമാനം

ഒടുക്കുന്നതിലേക്കായി 22 ചൈല്‍ഡ് അക്കൗണ്ടുകളും
ബാങ്ക് ഓഫ് ബറോഡയില്‍ ആരംഭിച്ചിട്ടുണ്ട്.
കൂടാതെ യൂണിറ്റുകളുടെ

പ്രവര്‍ത്തനങ്ങള്‍ക്കാവശ്യമായ ഫണ്ടുകള്‍

അനുവദിക്കുന്നതിലേക്കായി 76 അക്കൗണ്ടുകള്‍

യൂണിറ്റ് അധികാരികളുടെ പേരില്‍ അതാത്

സ്ഥലങ്ങളിലെ സ്റ്റേറ്റ് ബാങ്ക് ഓഫ് ഇന്ത്യയില്‍
നിലവിലുണ്ട്‌.

2020 മേയ് മാസത്തില്‍

കെ.എസ്.ആര്‍.ടി.സി.യുടെ പേരില്‍ 34 ബാങ്ക്
അക്കൗണ്ടുകള്‍ ഉണ്ടായിരുന്നു.

2017-18 സാമ്പത്തിക വർഷം വരെയുള്ള

ആനുവൽ അക്കൗണ്ട്സ് C&AG അംഗീകരിച്ച്
സർട്ടിഫിക്കറ്റ് ലഭ്യമാക്കിയിട്ടുണ്ട്.

(സി)
കോവിഡ് കാലത്ത് ഓടിക്കാതെ ഒതുക്കിയിട്ട 2700
ബസുകൾ തിരികെ സർവീസിന് ഇറക്കുന്നതിന്
കെഎസ്ആർടിസിക്ക് എത്ര രൂപയാണ്
മെയിന്റനൻസ് ഇനത്തിൽ ഉൾപ്പെടെ ചെലവായത്
; പ്രസ്തുത ബസുകളിൽ ഇതുവരെ എത്ര ബസുകൾ
സർവ്വീസിന് ഇറക്കി, എത്ര ബസുകൾ സ്ക്രാപ്പ് ചെയ്തു
എന്നീ വിവരങ്ങൾ ബസുകളുടെ നമ്പർ സഹിതം
വ്യക്തമാക്കാമോ;

(സി) കോവിഡ് കാലത്ത് ഓടിക്കാതെ ഒതുക്കിയിട്ട 1736
ബസുകളില്‍ 1047 എണ്ണം ബസ്സുകള്‍ സ്ക്രാപ്പ്
ചെയ്തിട്ടുണ്ട്. 689 എണ്ണം അറ്റകുറ്റപ്പണികള്‍

പൂര്‍ത്തീകരിച്ച് സര്‍വ്വീസിന് ഉപയോഗിച്ച് വരുന്നു.
ആയതിന്റെ വിശദ വിവരം അനുബന്ധം II, III
ആയി ചേര്‍ത്തിരിക്കുന്നു. ടി പാര്‍ക്ക് ചെയ്തിരുന്ന
ബസ്സുകള്‍ റിലീസ് ചെയ്യുന്നതിന് ടയര്‍, ബാറ്ററി
ഒഴികെ ബസ് ഒന്നിന് 12000 മുതല്‍ 30000 രൂപ
വരെ ചെലവായിട്ടുണ്ട്.

(ഡി)

കെ.എസ്.ആർ.ടി.സി. 2022 മാർച്ച് മുതൽ 2024
മാർച്ച് വരെ എത്ര പുതിയ ക്ലച്ചുകൾ വാങ്ങിയെന്നും
എത്ര രൂപയാണ് ഓരോന്നിനും ചെലവായതെന്നും
എത്രയെണ്ണം സ്ക്രാപ്പ് ചെയ്തുവെന്നും അറിയിക്കാമോ;

(ഡി) കെ.എസ്.ആര്‍.ടി.സി. 2022 മാര്‍ച്ച് മുതല്‍ 2024
മാര്‍ച്ച് വരെ കെ.എസ്.ആര്‍.ടി.സി. ആകെ 2610
എണ്ണം ക്ലച്ചുകള്‍ വാങ്ങിയിട്ടുണ്ട്. 8 ഇനത്തിലുള്ള

ക്ലച്ചുകള്‍ക്ക് ഓരോ ഇനത്തിലും ചെലവായ തുക
അനുബന്ധം IV ആയി ചേര്‍ത്തിരിക്കുന്നു.

കെ.എസ്.ആര്‍.ടി.സി. 2022 മാര്‍ച്ച് മുതല്‍ 2024
മാര്‍ച്ച് വരെ റ്റാറ്റ, ലെയ് ലാന്‍ഡ്‌, ഐഷെര്‍ എന്നീ
വാഹനങ്ങളുടെ 1729 എണ്ണം ക്ലച്ചുകള്‍ സ്ക്രാപ്പ്
ചെയ്തിട്ടുണ്ട്.

(ഇ) 2022 മാർച്ച് മുതൽ 2024 മാർച്ച് വരെ എത്ര
രൂപയാണ് കെ.എസ്.ആർ.ടി.സി. ജീവനക്കാരുടെ
കയ്യിൽ നിന്നും കോസ്റ്റ് ഓഫ് ഡാമേജ്, പെനാൽറ്റി
ഇനത്തിൽ ഈടാക്കിയിട്ടുള്ളതെന്ന പ്രതിമാസ
കണക്ക് ഓരോ വിഭാഗം ജീവനക്കാരുടേയും തരം
തിരിച്ച് വ്യക്തമാക്കാമോ;

(ഇ) 2022 മാര്‍ച്ച് മുതല്‍ 2024 മാര്‍ച്ച് വരെ

ജീവനക്കാരില്‍ നിന്നും കോസ്റ്റ് ഓഫ് ഡാമേജ്
ഇനത്തില്‍ 67,45,593/- രൂപയും വിവിധ

പെനാല്‍റ്റി ഇനത്തില്‍ 39,82,019/- രൂപയും

ഈടാക്കിയിട്ടുണ്ട്. ആയതിന്റെ വിശദാംശം

അനുബന്ധം V ആയി ചേര്‍ക്കുന്നു.

(എഫ്) കെ.എസ്.ആർ.ടി.സി. എത്ര ജൻറം ലോ ഫ്ലോർ
എ.സി ബസുകൾ സ്ക്രാപ്പ് ചെയ്തു; എത്ര ബസുകൾ
ഡോക്കിലുണ്ട്; എത്ര ബസുകൾ സർവ്വീസ്
നടത്തുന്നുണ്ട്; എന്നീ വിവരങ്ങൾ ബസുകളുടെ
നമ്പറും വാങ്ങിയ വർഷവും സഹിതം
വ്യക്തമാക്കാമോ?

(എഫ്) 20.06.2024-ലെ കണക്ക് പ്രകാരം

കെ.എസ്.ആര്‍.ടി.സി. ജന്‍റം, ലോ ഫ്ലോര്‍ എ.സി.
ബസുകളില്‍ സര്‍വ്വീസിന് ഉപയോഗിച്ചത് 93
എണ്ണം, ഡോക്കിലുള്ളത് 77 എണ്ണം, സ്ക്രാപ്പ് ചെയ്തത്
20 എണ്ണം. വിവരങ്ങള്‍ അടങ്ങിയ പട്ടിക

അനുബന്ധം VI ആയി ചേര്‍ക്കുന്നു.

സെക്ഷൻ ഓഫീസർ

